
REZYUME. Maqalada házirgi waqıttaǵı Qaraqalpaqstan Respublikası miynet 

bazarındaǵı demografiyalıq hám sociallıq jaǵdaylar hám xalıq bántligi boyınsha 

ayırım mashqalalar, sonday-aq, keltirilgen mashqalalardı jumsartıw boyınsha is-

ilájlar keltirilgen. 

bolmaǵan bántlik. 

 

РЕЗЮМЕ. В статье приведены некоторые проблемы демографической и 

социальной ситуации на рынке труда Республики Каракалпакстан по 

занятости населения в настоящее время, в том числе меры по устранению 

указанных проблем. 

SUMMARY. The article presents some problems of the demographic and social 

situation in the labor market and employment of the population of the Republic of 

Karakalpakstan at the present time, including measures to eliminate these problems. 

Key words: Human Resources, unemployment, official employment, nonstandard 

employment. 

 

Xalıqtıń turmıs dárejesin hám bántligin asırıw globallasıw hám cifrlı rawajlanıw 

dáwirinde jáhán ekonomikasıdaǵı eń aktual máselelerden biri bolıp qalmaqta. Bunday 

shárayatlarda optimal jumıs hám jeke turmıslıq teń salmaqlılıqqa erisiw oǵada 

áhmiyetke iye. Statistikalıq maǵlıwmatlarǵa súyensek, 2020-jılda rásmiy bolmaǵan 

ekonomikada bánt bolǵanlar dúnyada 2 milliarddan artıq (jumıs penen bántlerdiń 62%) 

jumısshını quraydı. Sol sebepli olardıń miynet huqıqları sheklengen hám sociallıq 

qorǵawdan paydalanıw múmkinshilikleri joq. Bántliktiń zamanagóy formaların 

engiziw (sonday-aq standart bolmaǵan) miynet bazarında joqarı dárejedegi áhmiyetke 

iye.  

Jáhán tájiriybesine kóre, bazar ekonomikası shárayatında miynet resursların 

jumıs penen támiyinlew máselesi aktual esaplanadı. Jumıssızlıqtı saplastırıw xalıq 

bántligin asırıw mashqalasın makroekonomikalıq tártipke salıw sistemasında hám de 

ekonomikalıq rawajlanǵan bazar strukturası qáliplesken mámleketlerdiń pútkil 

ekonomikalıq siyasatında eń tiykarǵı máselelerden biri bolıp tabıladı. 

Qaraqalpaqstan Respublikası da óziniń tábiyiy-geografiyalıq, sociallıq-

ekonomikalıq hám mádeniy múmkinshilikleri hám xalıqımızdıń óz kóz qaraslarınan  

kelip shıǵıp sonǵı otız jıl dawamında bul mashqala menen gúresip kelmekte. 

Xalıqtıń múnásip hám rásmiy jumıs penen bántligin támiyinlew maqsetinde 

“Ózbekstan Respublikasınıń 2021-2030 jıllarda xalıq bántligine kómeklesiw 

strategiyasi” islep shıǵıldı [1]. Bul strategiyanı ámelge asırıw nátiyjesinde erisiletuǵın 

maqsetli kórsetkish hám indikatorlar 2030-jılǵa shekem bolǵan dáwirde turaqlı 

rawajlanıw salasındaǵı milliy maqset hám wazıypalar nátiyjeli hám múnásip jumıs 

penen bántlikti asırıw tiykarında turaqlı hám keń kólemli ekonomikalıq ósiwge xizmet 

etedi.  

Qaraqalpaqstanda ámelge asırılıp atırǵan barlıq reformalardıń túpkilikli maqseti 

– bul insan párawanlıǵı, onıń múnásip turmıs dárejesin támiyinlew esaplanadı. Bul 

bolsa, óz gezeginde mámleket tárepinen xalıqtıń nátiyjeli jumıs penen bánt bolıwına 

barlıq shárt-shárayatlardı jaratıp beriwi, sonday-aq, isbilermenler ushın qolay biznes 

júrgiziw ortalıǵı, investitsiya, salıq siyasatı, ashıqlıq, sud-huqıq sistemasınıń ádalatlı 

bolıwı sıyaqlı faktorlarǵa baylanıslı. Sebebi mámleketmizde jaratılıp atırǵan jumıs 

orınlarınıń 80 procenti jeke sektor úlesine tuwrı keledi, atap aytqanda ekonomikanıń 

rawajlanıwı kishi hám orta biznestiń rawajlanıwı menen baylanıslı. Bul orında 

respublika miynet bazarınıń ózine tán ózgeshelikleri sıpatında tómendegilerdi 

aytıwımız múmkin: 

✓ respublikada jaratılıp atırǵan jumıs orınlarınıń basım úlesi jeke sektor úlesine 

tuwrı keliwi; 

✓ joqarı kvalifikaciya iye bolmaǵan yamasa miynet bazarına eń dáslep kirip kelip 

atırǵan miynet kúshleriniń joqarı úlesi; 

✓ awıllıq aymaqlarda jumıssızlıqtıń, sonda-aq hayallar jumıssızlıǵınıń jıldan-jılǵa 

artıwı; 

✓ xalıqtıń miynet siyasatı haqqında tolıq maǵlıwmatqa iye emesligi yamasa oǵan 

isenimsizligi. 

Keltirilgen mashqalalı faktorlarǵa súyenip, házirgi waqıtta respublika boylap 

xalıq bántligin támiyinlew barısında mámleketlik uyımlar tárepinen kompleks is-

ilájların islenbekte. Bul orında eń dáslep jaslar hám mayıplıǵı bolǵan shaxslar bántligin 

támiyinlew ilgeri súrilmekte. Kámbaǵallıqtı qısqartırıw hám bántlik ministirligi passiv 

sharalardan (jumıssızlıq pensiyaların tólew) aktiv bántlik siyasatina ótpekte (ásirese, 

jaslar, áyeller, mayıplıǵı bolǵan shaxslar) hám jumıssızlardı kásipke, isbilermenlikke 

oqıtıw, mikrokreditler hám subsidiyalar ajıratıw arqalı olardıń jumıs penen bántlikke 

kómeklesiwdi keń jolǵa qoydı. 

Rásmiy bolmaǵan miynet penen bántlik jasırın ekonomikanıń strukturalıq bólegi 

sıpatıdna onıń dárejesin kemeytiw tuwrıdan-tuwrı jasırın ekonomika úlesin kemeytiw 

menen tıǵız baylanıslılıqtı hám respublikanıń nátiyjeli keń kompleks ilajlar arqalı 

sheshiw zárúrligin kórsetedi. 

 Rásmiy bolmaǵan miynet penen bántliktiń joqarı dárejesi respublikanıń turaqlı 

sociallıq-ekonomikalıq rawajlanıw ushın túrli qáwiplerge sebep bolǵanlıǵı ushın onı 

ekonomikalıq qáwipsizlik sisteması kriteryalarına kirgiziw zárúrligi ilimiy tiykarlandı. 

Onıń joqarı dárejesi mámleket respublikanıń, sociallıq qarama-qarsılıq, teń báseki 

ortalıǵı, teńsizlik, qatlamlarǵa bóliniwdiń kúsheyiwi, xalıqtıń rásmiy sociallıq 

sistemasında tolıq qamtıp alınbawshılıǵı, jámiyette huqıq tártipke ámel etpeslik, 

finanslıq joǵaltıwlar hám basqa sociallıq-ekonomikalıq aqıbetlerge alıp keledi [2]. 

Rásmiy (standart) bolǵan bántlik turaqlı miyet shártnaması tiykarında, tolıq 

jumıs kúninde kárxana yamas shólkemde, basshılıq astında iskerlik alıp barıw 

túsiniledi. Jáhánnıń kóp ǵana mámleketlerinde bul túsinik tiykarınan standart bántlik 

dep júriltiledi. Bunday bántlikte bánt bolǵan isshilerdiń miynet huqıqları mámleket 

nızamları tiykarında qorǵaladı. Kerisinshe, standart bántlik talaplarına tuwrı 

kelmeytuǵın barlıq bántlik túrleri bántliktiń rásmiy bolmaǵan yamasa standart emes 

formaları esabında túsiniledi.  

Qaraqalpaqstan Respublikası miynet bazarınıń búgingi kúndegi áhmiyetli 

mashqalasıda xalıqtıń standart emes bántligi bolıp esaplanadı.  

Ilimiy ádebiyatlarda bántliktiń standart emes formaların úyreniwge úlken itibar 

qaratılıp atırǵan bolsa da, házirgi waqıtta bul túsinikke birden-bir bolǵan kóz qaras 

islep shıǵılmaǵan. Biraqta, dodalawǵa sebep bolıwshı kóz qaraslardıń birin ataqlı rus 

ilimpazı ekonomika ilimleriniń doktorı T. A. Komorova tómendegishe táriyipleydi: 

«Standart bántlikti biykarlwshı barlıq shárayatlardaǵı bántlik standart emes bántlik». 

Óz gezeginde ol standart bántliktiń bir qansha komponentlerin keltirip ótken. 

Házirgi waqıtta Qaraqalpaqstan Respublikası miynet bazarında eń áhmiyetli 

mashqala bul jumıssızlıq. Sonday-aq, onıń xalıqtıń jas qatlamı hám hayallar arasında 

artıwı bolmaqta. Respublikada 2020-jıl tek ǵana 60% miynetke jaramlı jastaǵı erler 

hám hayallar bánt bolǵan. 2020-jıl miynetke jaramlı jastaǵılardıń 46,2% hayallar 

quraǵan bolsa, olardıń bántliktegi úlesi 41,8% quraǵan. 2020-jıl hayallar respublikadǵı 

22% basqarıw lawazımlarında iskerlik alıp barǵan [3]. 

 

  
1-súwret. Ekonomika ilimleriniń doktorı T.A.Komorova táliymatı boyınsha 

standart bántlik elementleri 

 

Dawam etip atırǵan gender balansındaǵı bunday stereotipler erler hám 

hayallardıń tarmaqlar boyınsha natuwrı bólistirilgenligin anıqlap, is haqı disbalansın 

da buzıwǵa alıp kelmekte. Respublikas Statistika basqarması maǵlıwmatlarına kóre, 

2020-jıl hayallar is haqı erler is haqısına salıstırǵanda 38,6% ǵa kem bolǵan. Hayallar 

tiykarınan is haqı tómen bolǵan sociallıq sektorlarda (den sawlıqtı saqlaw, sociallıq 

xizmetler, miymanxana) bánt. Erler bolsa qurılıs, sanaat, finans hám qamsızlandırıw, 

AKT, transport hám logistika sıyaqlı is haqı joqarı bolǵan tarmaqlarda bánt. 

Házirgi waqıtta pútkil Orta Aziya xalıqları arasında Ózbekstanda eń joqarı 

dárejedegi jaslar úlesi baqllanbaqta, yaǵınıy 24 jasqa shekemgi bolǵan jaslar 15 

millionnan aspaqta. Jaqın on jıllıqta bolsa miynetke jaramlı jastaǵı xalıq sanınıń 12% 

ǵa artıwı boljanbaqta. 2020-jılda Ózbekstanda 535 000 mıńǵa jaqın jaslar professional 

hám joqarı tálimdi tamamlaǵan hám birinshi márte jumıs penen bánt bolıwǵa háreket 

qılǵan. Sol ushında házirde tek ǵana Qaraqalpaqstanda ǵana emes pútkil 

mámleketimizde baqlanıp turǵan mashqalalardan biri bul jaslar bántligin támiyinlew 

bolmaqta.  

Qaraqalpaqstan Respublikasında 16-25 jastaǵılar arasında jumıssızlıq dárejesi 

15,1%, 30 jasqa shekmgi potencial isshiler arasında bolsa bul kórsetkish 13,2% ǵa teń. 

Joqarı dárejedegi hayallar jumıssızlıǵı. 2021-jıl basına respublikada 12,7% halay jumıs 

penen bánt bolmaǵan. 

bir ǵana is beriwshide bánt bolıw

is beriwshige tiyisli bolǵan, zárúr qurallar menen támiyinlengen 
jumıs ornı binası

jumıs kúni dawamındaǵı standart júkleme (hápte, ay, jıl) 

miynet shártnamasınıń dáwiri - múddetsiz

miynet shártnamasınıń rásmiy ekenligi

http://sjifactor.com/passport.php?id=22258
https://t.me/ResearchEdu_Journal


RESEARCH AND EDUCATION                 ISSN: 2181-3191                 VOLUME 2 | ISSUE 9 | 2023  

 

Scientific Journal  Impact Factor 2023:  5.789             http://sjifactor.com/passport.php?id=22258        

 

https://t.me/ResearchEdu_Journal            Multidisciplinary Scientific Journal          September, 2023 80 

 

Xalıqtıń jumıs penen bánt bolıwı tek ǵana joqarı tálim hám tájiriybege iye 

bolmaǵan jaslar arasında ǵana emes, bálki joqarı maǵlıwmatqa iye jaslar arasında da 

saqlanıp qalmaqta. Qalalıq aymaqlardaǵı joqarı maǵlıwmatqa iye jaslardıń jumıssız 

bolwıwına olarıń basım kópshiliginiń rásmiy bolmaǵan bántlik tarawlarında iskerlik 

alıp barıwı menen xarakterlenedi.  

 
 

2-súwret. Qaraqalpaqstanda jumıssızlıqtıń sebepeleri1 

 

Jaslar arasındaǵı insan kapitalınan jeterli dárejede paydalana almaslıq 

respublikanıń ekonomikalıq rawajlanıw jolına tosqınlıq qılıwı múmkin. Jaslardaǵı 

joqarı talapshańlıq, uqıplılıq kónlikpeleri hám miynet bazarındaǵı talap ortasındaǵı 

úziliwler jaslardıń miynet iskerligine bolǵan qızıǵıwshılıǵın, olardıń talpınısların 

páseytirip jiberedi. Bunday jaǵdayda bolsa jumısqa ornalasıwdıń birden-bir jolı 

migraciya strategiyasın qollaw bolıp qaladı.  

Ótken ásirdiń 90-jıllarınan berli standart bolmaǵan bántlik hám sırtqı migraciya 

respublikadaǵı jumıssızlıq dárejesin 4-5% da uslap keliw menen bir qatarda, bir neshe 

mıń xojalıqlardıń, olardıń perzentleriniń turmıs shárayatın turaqlı qálipte saqlap 

kelgen.  

 
1 Qaraqalpaqstan Respublikası Kámbaǵallıqtı qısqartırıw hám bántlik ministirligi maǵlıwmatları tiykarında dúzilgen 

•miynet bazarına bolǵan joqarı demografiyalıq basım

•jaslarda jeterli bolmaǵan miynet kónlikpesi aqıbetindegi tómen 
dárejedegi islep shıǵarıw

•sapalı bolmaǵan tálim aqıbetinde professional hám JOO 
pitkeriwshilerindegi tómen dárejedegi kompetenciya (ámeliy 
kónlikpelerdiń jetispewshiligi, tek ǵana teoriyalıq bilimlerge iye bolıw)

•orta arnawlı, professional hám JOO larındaǵı teoriya hám ámeliyat 
integraciyası mexanizmleriniń rawajlanbaǵanlıǵı

•jaslardı kásipke professional baǵdarlaw sistemasınıń joqlıǵı sebepten, 
olardıń bilim hám kónlikpe potencialınan natuwrı paydalanıw 

•kadrlar tayarlaw strukturasınıń jetkiliksiz talaplarǵa juwaǵ beriwi hám 

http://sjifactor.com/passport.php?id=22258
https://t.me/ResearchEdu_Journal


RESEARCH AND EDUCATION                 ISSN: 2181-3191                 VOLUME 2 | ISSUE 9 | 2023  

 

Scientific Journal  Impact Factor 2023:  5.789             http://sjifactor.com/passport.php?id=22258        

 

https://t.me/ResearchEdu_Journal            Multidisciplinary Scientific Journal          September, 2023 81 

 

Búgingi kúnde bolsa tek ǵana Qaraqalpaqstan Respublikasında emes bálki, 

pútkil Ózbekstanda xalıqtı unamlı jumıs penen támiyinlew, jumıssızlıq penen gúresiw 

boyınsha jańa siyasat hám reformalar engizlip atır hám bunday is-ilajlar 

mámleketimizde eń aktual mashqalalardan bolıp kelmekte. Ótkerilgen is-ilajlar 

boyınsha bir ǵana Ózbekstan Respublikası Prezidenti Qararı menen tastıyıqlanǵan 

2017-2021-jıllarda Ózbekstan Respublikasın rawajlandırıwdıń bes baslamasınıń 

ámelge asırılıw barısın atap ótiwimiz múmkin. Bul strategiyanıń tórtinshi «Sociallıq 

tarawdıń rawajlanıwı» baslaması xalıq bántligin asırıw is-ilajların jedel rawajlandırdı.    

Ótken 5 jıl ishinde miynet salasında kópshilik processlerdi cifrlastırıw, miynet 

statistikasın Xalıq aralıq miynet shólkemi standartlarına maslaw, onıń real 

kórsetkishlerin támiyinlew, jumıs penen bántliktiń jańa formaların rawajlandırıw hám 

keń paydalanıw, ashıqlıqtı támiyinlew hám múmkin bolǵansha xalıqqa barlıq 

xizmetlerdi elektron platformalar arqalı qolay hám operativ ámelge asırıwǵa erisildi. 

«Xalıq bántligi haqqında»ǵı Nızamnıń jańa redakciyası 2020-jılda qabıllandı 

hám ol tuwrıdan-tuwrı ámel qılıw kúshine iye Nızam boldı. Onda mámlekettiń bántlik 

salasındaǵı tiykarǵı principlerı sáwlelengen bolıp, házirgi zaman miynet huqıq 

normalarına tiykarlanǵan. Atap aytqanda, miynet bazarın tártipke salıwdıń jańa 

quralları, isbilermenlikti xoshametlew, ózin ózi bánt qılıw, jumıssızlardı kásip-ónerge 

oqıtıw, mamanlıǵın asırıw, jumıs stajın esapqa alıw, jumıssızlıq pensiyasın tólew, 

jumısqa ornalastırıw boyınsha agentlikler, respublikadan sırtta waqtınshalıq miynet 

iskerligin ámelge asırıp atırǵan puqaralar hám basqa zárúrli jónelislerdegi máseleler 

orın alǵan [4]. 

Qaraqalpaqstan Respublikası Kámbaǵallıqtı qısqartırıw hám bántlik ministrligi 

passiv sharalardan (jumıssızlıq pensiyaların tólew) aktiv bántlik siyasatina ótpekte 

(ásirese, jaslar, hayallar, mayıplıǵı bolǵan shaxslar) hám jumıssızlardı kásipke, 

isbilermenlikke oqıtıw, mikrokreditler hám subsidiyalar ajıratıw arqalı olardıń jumıs 

penen bántligigine kómek beriwdi keń jolǵa qoydı. 

Qaraqalpaqstan Respublikası miynet bazarındaǵı eń úlken mashqalalardan 

bolǵan standart emes (rásmiy emes) miynet penen bántliktiń joqarǵı dárejesi 

mámlekettiń turaqlı sociallıq-ekonomikalıq rawajlanıwı ushın túrli qáwiplerge sebep 

bolıwı, onı ekonomikalıq qawipsizlik sisteması kriteryalarına kirgiziw zárúrligi ilimiy 

tiykarlandı. Onıń joqarǵı dárejesi mámleket rawajlanıwı, sociallıq qarama-qarsılıq, teń 

báseki ortalıǵı, teńsizlik, qatlamlarǵa bóliniwdiń kúsheyiwi, xalıqtıń rásmiy sociallıq 

sistemada tolıq qamtıp alınbaslıǵı, jámiyette huqıq tártipke ámel etpeslik, finanslıq 

joǵaltıwlar hám basqa sociallıq-ekonomikalıq aqıbetlerge alıp keledi. 

Mámleketimizde Ózbekstan Respublikası Prezidentiniń 2020-jıl 30-oktyabrdegi 

PF-6098-sanlı “Jasırın ekonomikanı qısqartırıw hám salıq shólkemleri iskerligi 

natiyjeliligin arttırıw boyınsha shólkemlestirilgen ilajlar haqqında”ǵı pármanı, 2020-

jıl 8-iyundaǵı “Isbilermenlik iskerligi hám ózin ózi bánt qılıwdı mámleket tárepinen 

tártipke salıwdı ápiwayılastırıw ilajları haqqında”ǵı PQ-4742-sanlı hám 2020-jıl 11-

avgusttegi “Kámbaǵal hám jumıssız puqaralardı isbilermenlikke tartıw, olardıń miynet 

aktivligin asırıw hám kásip-ónerge oqıtıwǵa qaratılǵan hám de xalıq bántligin 

támiyinlewge tiyisli qosımsha ilajlar haqqında”ǵı PQ-4804-sanlı qararları jasırın 

ekonomika hám rásmiy bolmaǵan bántlik dárejesin kemeytiwge qaratılǵan. 

Bul hújjetler jasırın ekonomika hám rásmiy bolmaǵan miynet penen bántlik 

iskerligine basqarıw usıllar, qadaǵan etiw arqalı saplastırıwǵa emes, bálki onıń nızam 

sheńberinde ekonomikalıq tárepten abzal bolǵan institucional ortalıq hám shárayatlardı 

jaratıw arqalı ashıq xizmet kórsetiwin názerde tutadı. 

Cifrlı ekonomikanıń jámiyet turmısına keń kirip keliwi barlıq tarawlarda miynet 

iskerliginde internetten paydalanıw “haqıyqıy” hám “virtual” dúnya menen ajıralmas 

baylanısıw shárayatında bolıwdı talap etpekte. Ózbekstanda ekonomikanı 

cifrlastırıwdıń miynet bazarına tásirin 2020-jılda “Birden-bir milliy miynet sisteması” 

shólkemleraralıq apparat kompleksin engiziliwinde kóriw múmkin. Bul elektron 

informaciya sistemasında mákeme hám shólkemlerde bánt bolǵanlar, shaxsqa tiyisli, 

vakant jumıs orınları haqqındaǵı maǵlıwmatlar toplanǵan. 

Sonıń menen bir qatarda, jumıs izlewshiler http://ish.mehnat.uz/ saytında 

wálayat, rayon (qala), taraw baǵdarları, kásip, tálim dárejesi kesiminde hám qálegen is 

haqı kólemi sheńberinde vakant jumıs orınları haqqındaǵı maǵlıwmatlardan 

paydalanıwları rásmiy jumıs penen bántlik dárejesin asırıw múmkinshiligin jaratpaqta. 

Respublikadaǵı barlıq rásmiy bolmaǵan bántler arasında 26,3% shet elge miynet 

islewge ketkenler, máwsimlik hám bir mártelik jumıslardı islewshiler 18,5%, ruxsatsız 

hám registraciyasız isbilermenlik shólkemlerinde islewshiler 16,7%, awıl xojalıǵı 

tarawlarındaǵılar 15,3% quraydı. 

Pútkil Ózbekstan boyınsha rásmiy bolmaǵan bántliktiń dárejesi 22,2% qurasa, 

bul kórsetkish Qaraqalpaqstan Respublikasında onıń basqa regionlarınan bir qasnha 

joqarı 26,8% quraydı.  

Rásmiy bolmaǵan miynet penen bántlik dárejesine ekonomikalıq, huqıqıy 

faktorlar menen bir qatarda sociallıq-demografik faktorlar da tásir etedi. Kóbinese 

miynet bazarında xalıqtıń huqıqıy sawatqanlıǵı bolmaǵan, orta hám orta arnawlı 

maǵlıwmatlı, óz kásibi hám ilimiy tájriybesi boyınsha ekonomikanıń rásmiy sektorında 

jumıs taba almaǵan toparları rásmiy bolmaǵan miynet qatnasıqlarına kirmekte [5]. 

Sonlıqtanda rásmiy bolmaǵan bántlerdi rásmiy sektorda bánt qılıw, olardı sociallıq 

qorǵaw hám múnásip pensiya penen támiyinlew respublika miynet bazarındaǵı eń baslı 

wazıypalardan bolıp qalmaqta. 

3–súwret. Rásmiy 

bolmaǵan miynet penen bántliktiń sociallıq-ekonomikalıq aqıbetleri 

Zamanagóy shárayatlarda Qaraqalpaqstan Respublikası miynet bazarın 

optimallastırıwdıń eń áhmiyetli baǵdarı bolıp standart bolmaǵan bántlikti 

rawajlandırıwdı qabıl etiwimiz kerek. Bul orında eń áhmiyetlisi sonda, pútkil miynet 

bazarı hám jámiyettiń sociallıq turaqlılıǵına tásir kórstip atırǵan bántliktiń 

prekarizaciya processin kúsheyip ketpesligine ayrıqsha itibar qaratılıwı kerek. 

Bul kóz qarastan Qaraqalpaqstan Respublikası miynet bazarınıń rawajlanıwı 

jolındaǵı baslı wazıypalar tómendegishe bolıwı tiyis: 

 - xalıqtı jumıs penen támiyinlewdiń standart hám standart bolmaǵan formalarına 

salıstırǵanda múnáásip miynettiń tiykarǵı kriteryaların izbe-izlikte ámelge asırıw; 

- standart bolmaǵan bántlik túrlerinen nátiyjeli paydalanıwdı keńeytiw, rásmiy 

bolmaǵan bántlik dárejesin hám prekarizaciya1 processin qısqartırıw; 

 - xalıq bántliginiń san, sapa hám strukturalıq xarakteristikaları nátiyjeliligin 

arttırıw. 

Bul unamlı miynettiń tiykarǵı kriteryalarına erisiw dárejesiniń asıwına alıp 

keledi (bántlik dárejesiniń asıwı, sociallıq qáwipsizlik, isshiniń huqıqlarına ámel qılıw, 

sociallıq baylanıstı rawajlandırıw); rásmiy bolmaǵan bántlik dárejesiniń tómenlewi; 

bánt xalıq arasında prekariat úlesiniń tómenlewi. Tiykarǵısı, miynet resursların jumıs 

 
1 Miynet prekarizaciyası – turaqlı kepillik berilgen miynet qatnasıqlarınan bántliktiń turaqlı bolmaǵan formalarına ótiw, 
xizmetkerdiń sociallıq hám miynet huqıqların derlik joǵaltıwına alıp keledi, sonday-aq is haqısınıń tómenligi, miynet dem 
alısınıń, isshiniń den sawlıǵına baylanıslı dem alıslardıń joq ekenligi menen xarakterlenedi.  

Mámleket hám jergilikli byudjetlerge salıqlar túsiminiń 

páseyiwi 

 Byudjet sektorında is haqın asırıw hám sociallıq qorǵaw 

imkaniyatların sheklew 

 Pensiya fondında deficit 

 Salıq, sociallıq tólemler, qadaǵalaw hám basqa finanslıq 

májbúriyatlardan azat bolıw 

 
Rásmiy miynet qatnasıqları, miynet hám sociallıq 

qorǵawdıń bolmaslıǵı 

Kesellik hám miynet dem alısı ushın haq tólenbesligi, is 

beriwshi tárepinen qálegen waqıtta jumıstan bosatılıw 

Pensiya jasına jetkende múnásip pensiya alıw 

imkaniyatlarımnıń bolmawı 

penen támiyinlew quramındaǵı nátiyjeli sırtqı kórinislerdiń úlesin asırıw ushın 

shárayatlar jaratıladı: innovciyalıq, zamanagóy jumıs orınlarında, maslasıwshı, 

belgilengen aralıqtan jumıs penen, miynet shárayatları hám is haqı menen 

támiyinlengenlik hám basqalar. 

  
 

4-súwret. Ekonomikanıń rásmiy bolmaǵan sektorında bánt bolǵanlar 

(iskerlik túrleri boyınsha)1 

 

Bul ushın standart bolmaǵan bántliktiń nátiyjeli formaların aralıqtan turıp, keń 

túrde qollaw ushın shárt-shárayatlardı támiyinlew boyınsha nızamshılıq hám basqa 

usınıslardı tayarlawdı támiyinlew kerek; standart bolmaǵan, sonday-aq rásmiy 

bolmaǵan bántliktiń tarqalıwın bahalawdıń metodikasın islep shıǵıw hám tastıyıqlaw; 

miynet bazarın rawajlandırıw tarawındaǵı perspektivalı joybarlardı finanslıq 

támiynlew; miynet bazarınıń tiykarǵı processleri hám parametrlerin monitoring qılıw 

hám bahalaw. Jánde de áhmiyetlisi, demografiyalıq, tálim parametrleri, ekonomikalıq 

aktivligi boyınsha respublikanıń barlıq rayonlarınıń miynet potencialı kólemi hám 

dúzilisin monitoring qılıw metodologiyasin islep shıǵıw kerek, bántlik dárejesi hám 

formaları, sonday-aq standart bolmaǵan, sonıń menen birge unamlı miynettiń tiykarǵı 

kriteryalarına erisiw dárejesin baqlaw hám standart bolmaǵan, sonday-aq rásmiy 

bolmaǵan bántliktiń artıwı múmkinshilikleriniń dárejesin hár jılı bahalaw; standart 

bolmaǵan bántliktiń nátiyjeli formalarınan paydalanıw. 

 

 

 

 

 
1 Qaraqalpaqstan Respublikası Kámbaǵallıqtı qısqartırıw hám bántlik ministirligi maǵlıwmatları tiykarında dúzilgen 

